
DRAGI MOI MIŠĆANE 
 
DRAGO MI VAS JE JOPET NANOVO VITI CA STE SE POKUPILI 
VA TOLIKIN LUMERU – KURIJOŽASTI CA ĆU VAN ZAKANTATI 
A JOŠ VIŠE CA ĆU VAN OSTAVITI. 
NAJPARVO VAN SE MORUN POTUŽITI DA MIJ ŽIVOT MALO CEDI- 
CRIVA MI SEMPRE KRULU – PARKNO NE BADIVA PA SU MI 
MODUNTE VAVIK KAFENE – DA NE RECIN GOVNENE. 
MALO KI OD VAS ZNA DA SAN VO ZADNJE VRIME BI TALAFERMI 
U VELOJ VLASTI – JERBO SU ME ZAZVALI DA IH SVITUJIN KAKO 
VO NAŠE MORE SKUNJSATI. MEPAR DA SU ONI DOĆUHALI KAKO 
SMO TO MI VA NAŠOJ ŽUPI VEĆ OODAAVNO UREDILI. 
POGOTOVU Z TARMUNTANE I Z BURE SELA.  
VA TOMU MANDRAĆU PA SVE OKOLO SVE SU POŠTE VEĆ 
OODAAVNO INTAULANE – PA OVI Z LUCINE – A NE DAJ BOŽE  
Z BARGULJ I DALJE – NE SMU NJANKE BLIZU. 
NE TUKA BITI MAŠO FURBAST ZA DOMISLITI SE DA SVE ŠKOTE 
DARŽI DUJAM – NARECENI DRAŽICA BOBUCIĆ. 
MA ZAMISLITE KOLIKO SEJ RAZROHALI TAV HUNCUT – DA GA 
DOFIN I ROJAK MU FARIĆ MORA PITATI MORE LI KVANDO I 
KVANDO VARĆI MRIŽICU JAZIH. 
A BELI ROKOV MI SE TUŽI DA GA NA KOLENIH MORA MOLITI 
DA GA UKARCA ZA MALOGA. 
KA SAN VEĆ JAZIH – PITAN JA VAS CA SU NA MUL STAVILI ONA 
SVITLA – PARI KAKO NOVI JORKA – PA SE SVI TUŽU DA NEMORU 
HRANITI CA SI I KOLIKO ĆEPA. 
A JA BIH REKA DA SAD NE MORU LAGATI – NJIMIN JE ZA 
ŠKURAVINE VAVIK KILO OLI  DVA – A FARI ĆU KAŠETA – DVI 
KAŠETE. 
MEJ TON MANDRIJON JEEDINO POŠĆER NE LAŽE – UN JELI MENA 
OLI UŽBA UVIK ĆEPA 5-6 KILI ULIGAN. 
 
IMI SAN CUTI DA STE VO LETO UBILI I POJILI JENOGA MA BEN 
DIVLJEGA PRAJCA KIJ PIZA DOBOTU 2 KVINTALA. 
OD TE OPAKE BEŠTIJE JE STAHOVA CELI ŠKOLJ. 
I UNDA STE MISLILI DAJ CELO SELO ODLAGLO. 
MA MEPAR DA STE SE PREVARILI. 

ŠAPIĆE SE DAJ OSTA JOŠ JEDUN – I TO PRASICA – I DAJ SKOTILA 
DUŽINU MLADIH. 
PA VAS JA SAD PITAN KI ĆE BITI KAPAC OD SRAHA POJTI NA  
ŠPARUGE. 
 
A SAD O VLASTI 
OD KAD JE KILA PARTI PUT GRADA – VLASTI VA NAŠOJ ŽUPI NI! 
SAD SE VIDI KOLIKO NAN JE TAV COVIK FALI. 
DA BUDE ZLO I GORE – NI TAV SIROMAH USPRID JENE TOVERNE 
PLESNU I SVAS SE RASU. NOVER MAJ – NI NI TAKO SLABO PASA – 
RAZBI JE SAMO TIMPLU – ŠKABI RUKU – I NATUKA PARKNO. 
 
NI BILO DRUGE NOGO NAJTI DRUGOGA – PA NAN JE VLAST 
Z GRADA POSLALA KANJU. 
I VAV JE TO VAZE SERIO – PUN VOLJE I FORCE. 
I KAKO SAN OSERVA – POCALO JE DOBRO – KUĆA NA TARZNU 
SEJ PITURALA – BOLJA NOG CAJ BILA – KOLO KAMPANELA I 
CRIKVE SEJ POŠALIZALO – A I V LUCINI OD DUGANE PA DO 
BARIĆEVOGA MAGAZIN SEJ ZAPUNDRAVILA JENA VELA I LUŠA 
RABOTA. 
LJUDI MOI – JA NISAN FINI VELE ŠKULE – MA NEMORIN RAZUMITI 
CA SU UGRADILI ONE JAPNENICE – CA ĆEMO JOPET JAPNO 
NAPAJATI. 
IMI SAN OD FILJOCA CUTI DA NAN JE TO INŽENJA MALI KANJA. 
DOBRO SU NAN TO TA DVOJICA SKROJILI. 
I JOŠ OVO O VLASTI 
VAVIK SEJ VA NAŠOJ ŽUPI BLABOŠILO – DA ZAPOVIDA KI SE  
PARVI STANE. 
A SAD JE TO U NAS NOPAK – JERBO TOBOŽE ZAPOVIDA SIMOVIĆ – 
A SVI ZNAMO DA SE UN ZADNJI STAJE. 
SAD VI MENI RECTE KAKO ĆE VO NAŠE SELO RINUTU NAPRID. 
 
KA SMO PASANO LETO GORILI NA ŽAPLU – SIMOVIĆ JE DA ORDIN  
DA SE DRIJAMUN GRE GASITI NA DVI URE  PO  PO NOĆAH. 
SRIĆA DA GA NISMO POSLUŠALI – JOŠ BI I DUN-DANAS HODILI 
NA KROCULAH  I BILI VA  ŠĆULAH. 
 
MA – NE MORIN REĆI DA NAN JE PASANO GODIŠĆE SVE HODILO 

TORZIJO. 
SVI ZNATE DA NAN JE ARMADURA DVA MISECA ZAPACIVALA 
NOVI PUT – PA JEDUN DUN KA SMO POPILI BIĆERIN VIŠE I ĆEPALI 
KURAJA – URDINALI SMO BRENCANJE – I LEŠTO SE ĆEPALI 
KLJUCOV I ŠEGACOV – I CA BI SE ZLAMENA – TO DEŽMETILI. 
 
TO JE PARVA – A DRUGA. 
SVI ZNAMO DAJ FARIĆ VU ZIMU ŠKAPULA JENOG ZARATINA KI 
SEJ DAVI NA ŠPANJEVOJ PUNTI. 
I TO JE  ZA POFALITI. PA NE MORIN RAZUMITI DA OVI Z JAZOV 
PUŠU NA FARIĆA – DA CA GAJ ŠKAPULIVA KAD JE TAV FUREŠT 
DOŠA RIBATI VA NJIHOVO MORE. 
PO NJIMIN BI BILO BOLJE DA GAJ ZADRUNCI. 
 
A SAD O BRAVIMIN OVCAMIN I JUNCIĆIMIN. 
OVCE SU SE JOPET NAKMETILE KAKO U STARA VRIMENA – ALI 
IH OVI MUŠKARDINI: POŠĆER, PEPIKA, ĆURKO, LEKA, DUJAM 
I BUBI  - DARŽU PROSTE – PA TO BLAGO ŠEĆE PROSTO DI TUD 
PO TUJEMU – PA SU DOFIN KAPACE DOJTI TI VARTA POJISTI 
ZADNJI KOREN OD BROSKE. 
A DA ZLO BUDE JOŠ I GORE – ONA DVA KUJIĆA ARAFATA 
GEGINOGA CA PARU KAKO DVA NJORCA – SVAKI BOŽJI DUN 
SE NA NJIH ŠUVAJU – PA SE TO JADNO BLAGO ODSTRAHA 
HRANJIVA GARMLJE. NEMOREŠ IH NAJTI I PO ŠETEMUN DUN. 
A BRAVI – PRIJA SU NAŠI BRAVCIĆI PIZALI KOLO PETNAJEST 
KILI – MA MEPAR DAJ VO NIKA NOVA RACA – VELI KAKO T OVARI. 
STRAH TEJ POJTI GA PREMAKNUTI. TRUPAJU SVE CA SE MICE – 
NE ZNUN CA BI SE DOGODILO DA SE OKINU Z VEZA. 
PO MOJEMU – NJIH BI TUKALO Z KADINAMIN VEŽIVATI. 
ALI NI SVO ZLO ZA ZLO. 
MORE BITI NISTE ZNALI – ALI SVAKA OVCA NAKU TAV BRA V 
SKOCI – SKOTI PO DVA – A NIKE I PO TRI JUNCIĆA. 
PA KAD O TOMU GOVORIN – PADA MI NAPAMET OVA NAŠA 
MLADOST OD 28-35 GODIŠĆ – KA PARI KO JALOVA. 
PREPORUCI BI IN DA SE VARŽU VATI BRAVI – NEBILI CA PRIJA 
NAŠU ŽUPU JOPET DOŠLE VA FAUR ZIKVE. 
 
------------------------------------------------------------------------------------------- 

A SAD BIH VAN PRAVEDNO PODILI OVO MOJE MALO KARITADI – 
                                                      
 
NEMOJTE SE SVI ZIRATI JERBO NEĆE ZA SVIH DOSEĆI. 
 
NAJPARVO BIH SE ĆEPA NAŠIH MOLAJSKIH FUREŠTOV. 
 
MALO KI OD VAS ZNA DA HUDIČ ŠTEF CIKIN NE ZNA VESLATI – 
PAJ VO LETO – KAD MU JE PROPELA ĆEPALA PARANGA – NATIRA 
JASERA NJORITI UZGOR KAMENJAKA ZA DEŠKAPELATI PROPELU. 
SRIĆA DAJ JASER BI TOTE – DA NI – BI BI FINI POD SMOKVINU 
VA SMARDELAH. 
OSTAVLJIN MU DVA DOBRO NALOJENA ŠTROPA – PA NEKA GA 
PERO JUROV NAUCI VESLATI. 
 
PIRCU I NJIGOVOJ KONTESI – KI ŽIVU VA NOJ ŠIMIĆEVOJ KARAULI. 
OD KAD NIMAJU VIŠE KUJIĆA – TAV DVOR I SVE KRUNICE KOJO 
NJEGA SU POSVOJALE MAŠKE – PA IN PREPORUCAN DA U 
ARAFATA KAPARAJU DVA KUJIĆA KAD MU SE ONI NJORCI SKOTU. 
 
STARI KALEB SEJ INFIŠA VA BOLEST I POLETI GRAD – I NEĆE DA 
SE TORNA NASE. DOFIN SE CUJE DA BI I KAIĆ PRODA. 
MA NE VERUJIN DA NE TRAPI ZA MOLATUN I DA MU SE NE 
GRUSTI. 
PA – KAKO BIH GA NAMAMI DA SE TORNA NASE – AVIŽIVAN GA 
DAJ PREKOCERAJ NA NJIGOVOJ POŠTI POD TUNIĆ – NIKI FUREŠT 
VAGNA MRIŽE Z POBUKUN – DVI KAŠETE TREMENDNIH 
PODLANIC. 
KU TOMU MU OSTAVLJIM DVI DOBRE NESICE – KE NESU DVA 
PUTA NADAN. 
 
LEKI – NARECENOMU MATANU – DICNOMU SINU MAJKE BOŽJE – 
UN IMA JENOGA JAAAKO DELIKATNOGA KUJIĆA KI JE VAVIK 
NAHRAPIT – PA MUJ DOBAVI KAPOTIĆ. 
KAKO NETOMARNO TINDI BRAVU I JUNCIĆIMIN – OSTAVLJIN 
MU JEDUN VEĆI TRENŠKOT – ZA BRAVA – I PO DUŽINE MANJIH 
ZA JUNCIĆI – DOKLE ZA TO BLAGO NE UGRADI VOSIK.  

TUŽI MI SE DON MARJUN DA NEMORE STAVITI NARED ŽINSKE 
 NA POŽOLU. 
JOŠ LETI KAKO TAKO PIVAJU PO NOTAH KAD ARGOLU DARŽI 
MALA MACURINA – A VE ĆI DE GODIŠĆA SE TOTE PARANGUNAJU – 
DOBRO DA SE NE POCAFLJAJU - FAUSTA I DESA – KA BOLJE DIREJI. 
                                                    
SVITOVA BIH IH DA SE NE PARPECU VA BOŽJOJ KUĆI. 
OSTAVLJIN IN DVI BABINE PILATE  - JENU ZA ĆEPATI ALT A 
DRUGU ZA SOPRAN. 
 
DRAŽICA BOBUCIĆ PRODAJE KAFU OD KE TI NEĆE OSTATI MAĆA 
NA GAĆAH – A I BIVUNDA MUJ TOLIKO LUNGA – JELI DAJ 
PIŽDROKA. NI STRAHA DA ĆEŠ SE ODNJEJE MALCOKATI. 
OSERVA SAN DA GAJ ĆEPALA JENA VELA INGORDECA – MRIŽE 
HITA NA DVA-TRI TUNA CELO BOŽJE GODIŠĆE – PA DOFIN I 
NEDILJU – OVCE I BRAVI PREMICE PO TUJEMU – MASLINE ZBIRA 
DOFIN I U CUCE – PA MU ZATI NE OSTAVLJIN NIŠĆE. 
 
KOKOLO, BUBI I BRAT MU BORIS SU ODMAH PO JEMATVI 
POCALI TUĆI PO GAVUNIH – DOKLE IH NISU DEFEŠTA PROREDILI. 
A SAD SVAKI DRUGI DUN POBUKAJU PO GIRICAH I NAJIDAJU 
OVU NAŠU GLADNU CELJAD. 
IMI SAN CUTI DA SU IN BUSKAVICE VEĆ FROLE – PA IN ZATO 
OSTAVLJIN KLUFKO KUNCA I IGLU ZA KARPATI. 
A ISTO TAKO IH SVITUJIN DA NE BUDU MAŠO INGORDI I DA 
KALMAJU SA SVON RABOTON – JERBO SU TO LJUDI VA GODIŠĆAH. 
 
IMAMO MI SELU DVA "TIMEKAPIŠI" RIBARA. 
JEDUN JE STARJI BILIĆA SIN – A DRUGI ĐOKA. 
ONI OD VELOGA TARAMOTA PO MORU BUDU TOLIKO TRUDNI 
DA ZASPU ZA TEMUNUN – PA IN KVANDO I KVANDO ZA TORNATI 
SE LUCINU – PUT ZAPACIVA MALI TUNIĆ I ŽAPLO. 
ONI SU TE ŠKRACE MA BEN OĆUTILI. 
SVITOVA BI IH DA NA MORE  SOBON NOSU ŽVELJARIN. 
OSTAVLJIN IN SVAKOMU SVOJ FERALIĆ – A I SALVAOMIN – 
NE DAJ BOŽE. 
 
KAIFI SIN – KIJ NABUCA KAKO BACVA – INPIJANTA JE NA PROVU 
OD KAJIĆA JEDUN PARANAK ZA DVIZATI MRIŽICE. 

TO JE OL RAJT – MA PITAN JA VAS KI ĆE NJEGA DVIGNUTI KAD 
ZAPOBUKA NA PAJOLI OLI MORE. 
SVITOVA BIH GA DA OD TOGA PARANKA DO ARGOLE RASTEGNE 
TIRAMOLO ZA POTEZATI SE PO KAJIĆU. 
A NAJPAMETNIJE BI MU BILO DA STANJIVA KAJIĆI – PA MU 
ZATU RABOTU OSTAVLJIN JENU BINZERU I PARJU KOŽICU. 
                                                     
 
NE ZNUN CA BIH REKA O ŠIMIĆU CIKINOMU – NARECENOMU 
POGORELIĆU. 
TUŽU MI SE OVI KI Z NJIN HITAJU NA KARTE DA SVE TO GORE 
IGRA – DA NE PAZI NA MOTI – A I ZAPUNTECI MI SE FALU – DA  
KAD KUNTRA NJEGA IGRAJU – DA SE MUHTE ZOPIJAJU. 
NEZNUN JELI MALO ŠPAMPI – OLI MORE BITI VIŠE TINDI NIKOJ 
DRUGOJ RABOTI – PA SAN TAKO IMI CUTI DAJ ŠA PILATI DARVA – 
PRIJA TOGA DOOBRO NAOŠTRI ZUBI TOGA ŠEGACA NA MOTOR – 
OD KOGA JE NAJPARVO PLATI PARST SINA MU TINA. 
KAKO TOJ DVOJICI NI MARSKO PENJE – OSTAVLJIN IN SVAKOMU 
PO BUTILJICU. 
 
I JOŠ OVO DA VAN RECIN. 
ŠEĆA SAN NIKI DUN Z ROJAKUN MI ŽIVOTUN MARCEVIN – KI SVE 
ZNA – I GOVORI MI – DA ONE GOSPOJE: LEKI ŽENA, ARAFATU 
FUREŠKA, PIRCU KONTESA KANJINA BARGULJKA, VIRKA 
ŠKODINA – I NAJZAD KAPO TE GANGE – JEDINA MOLAJKA – DESA 
SAVINA – SVAKI BOŽJI DUN FRAJAJU PO KUĆAH. 
TOLIKO SU SE RAZPROŠALE I POŠUPERBIJALE – DA VEĆ PO 
GODIŠĆA NE DAJU MIRA PARIĐIJU KREPALINI – DA IN UREDI 
ONU BURNJU KAMARU VA TOVERNI NA TARZNU. 
KAD BI SE MENE PITALO – JA IN TO NEBIH DA – JERBO KAKO 
SVI VIDIMO – TAMO I VAKO   NIMA MIRA – PA ZAMISLITE  
KI BI SE KUMBULJ TOTE DOGODI KA BI ONE INTRALE. 
ALI KAKO MI ROJAK ŽIVOTA GOVORI – TOTE ĆE SE ONE 
UKARCATI PJU DE SIGURO – I ZAVIĆU SE DA ČEJU KUHATI I PITI 
ŠĆETU KAFU – A NE NU SAJU KU CINI DRAŽICA BOBUCIĆ. 
OSTAVLJIN IN BRUŠTULIN. 

DRAGI MOI MIŠĆANE – ZNANI I NEZNANI 
NEMOJTE SE OFENDITI KO SAN KOGA GOLI PRESKOCI – KAKO 
STE I SAMI VIDILI – KARITAD JE VO GODIŠĆE BILA MIZERNIJA 
OD LUNJSKE – I NEMOJTE MI ZAMIRITI. 
 
I ZA KRAJ – SVIMIN KI SU MI UTVORILI VRATA – OSTAVLJIN 
BLAGOSLOV – A ONIMIN KI SU MI IH ZAKRACUNALI – 
OSTAVLJIN PROKLJESTVO DO DEVETOGA KOLENA. 
 
                                                               VAŠ  KARNEVA 
                                                                      SE – RE 

